
Чанарын урамшууллын үйл ажиллагааг 
зохион байгуулах журам батлах тухай

Шадар Сайд, Эрүүл мэндийн Сайдын хамтарсан 2019 оны “Чанарын албаны дүрэм батлах тухай” А/565, Эрүүл Мэндийн Сайдын 2019 оны “Эмнэлгийн мэргэжилтний ёс зүйн хэм хэмжээ” батлах тухай 404 дугаар тушаалыг тус тус үндэслэн ТУШААХ нь:
1. Чанарын урамшууллын үйл ажиллагааг зохион байгуулах журмыг нэгдүгээр, Ажлын хэсгийн бүрэлдэхүүнийг хоёр дугаар хавсралтаар тус тус баталсугай.
2. Тушаалыг хэрэгжүүлж, үйл ажиллагааг зохион байгуулж ажиллахыг Эрүүл мэндийн тусламж үйлчилгээний чанар, аюулгүй байдлын албаны дарга / Ц. Жавзан- Орлом /-д үүрэг болгосугай. 
3. Чанарын урамшуулалд олгох хөрөнгийг жил бүрийн төсөвт тусган, зохих зардлаас олгож байхыг Ахлах нягтлан бодогч / Б. Пүрэвсүрэн /-д зөвшөөрсүгэй. 
4. Энэхүү тушаалын хэрэгжилтэд хяналт тавьж ажиллахыг Дотоод хяналтын албаны дарга / Н.Эрдэнэзаяа/-д даалгасугай.




ДАРГА                                     Т. ЭНХЗАЯА








Чанарын урамшууллын үйл ажиллагааг                                                                                                             зохион байгуулах журам
         Чанарын багийн үйл ажиллагааг идэвхжүүлэх, ажилчдын идэвхи санаачлагыг нэмэгдүүлэх, оношилгоо эмчилгээ, түгээмэл үйлдлийн стандарт, эмнэлзүйн удирдамжийн хэрэгжилтийг сайжруулах, үйлчлүүлэгчдээс ирэх гомдол саналыг багасгах, сэтгэл ханамжийг сайжруулж, эрүүл мэндийн тусламж үйлчилгээг тэгш хүртээмжтэй, чанартай үзүүлэхэд уг журмын зорилго оршино.
Нэг. Нийтлэг үндэслэл
1.1. Чанарын багийн үйл ажиллагаа идэвхжиж, чанарын хяналт үнэлгээ сайжирч үйлчлүүлэгчид эрүүл ахуй, чанартай тусламж авах, ажилчдад эрүүл аюулгүй орчин нөхцөлд ажиллах боломжийг бүрдүүлнэ.
1.2.   Хувь хүн бүрийг чанарын багийн үйл ажиллагаанд татан оролцуулж, чанарын багийн үйл ажиллагааг тогтворжуулж эмнэлгийн тусламж үйлчилгээг чанартай хүртээмжтэй хүргэнэ.
Хоёр. Урамшууллыг олгох аргачлал, төрөл
2.1.Мэргэжлийн ур чадвар, ёс зүйн харьцаа хандлагаар хамт олноо манлайлан үйлчлүүлэгчдийн талархал хүлээсэн эмнэлгийн мэргэжилтэн, үйлчилгээний ажилтанг байгууллагын мэдээллийн самбар, цахим хуудас, хамт олны хурал, зөвлөгөөнөөр мэдээлж, алдаршуулан мэдээлнэ.
2.2.Оношилгоо эмчилгээ, түгээмэл үйлдлийн стандарт, эмнэлзүйн удирдамжийн дагуу онол, гардан үйлдлийн шалгалт, хяналт үнэлгээгээр 3 улирал дараалан “А” үнэлэгдсэн бол 4-р улирлын үр дүнгийн урамшууллыг 100% -иар тооцно. 
2.3.Тухайн жилд тусламж үйлчилгээний чанар сайжруулах арга хэрэгслийг шинээр нэвтрүүлж үр бүтээлтэй ажилласан эмч, сувилагч, тусгай мэргэжилтэнг үндсэн цалингийн 20 хүртэл  хувиар урамшуулан шагнана.
2.4.Шинэ дэвшилтэт техинологи, эмчилгээ оношилгооны арга нэвтрүүлж, үр дүн гарган амжилттай ажилласан ажилтанд удирдлагын зөвлөлийн хурлаар хэлэлцэн даргын тушаалаар ур чадварын нэмэгдэл олгоно. 
2.5.Тухайн оны байгууллагын зорилго зорилтыг биелүүлэхэд бодит үр дүн гарган ажилласан ажилтанг оны шилдэг эмч, менежер, сувилагч, ажилтанаар шалгаруулан өргөмжлөл, тууз, нэг сарын цалинтай тэнцэх мөнгөн шагналаар шагнаж урамшуулна. 
2.6.Тасаг нэгжүүдийн чанарыг багийн үйл ажиллагааг Эрүүл мэндийн тусламж үйлчилгээний чанарын албанаас улирал бүр хяналтын хуудсаар үнэлнэ. 3 улирал дараалан 80 ба түүнээс дээш үнэлэгдсэн чанарын багийн гишүүдэд урамшууллыг үндсэн цалингийн 10 хувиар дараагийн 3 сар дараалан урамшуулна. 

